
Här Fernand Etgen 

President vun der Deputéiertechamber 

19, um Krautmaart 

L-1728 Lëtzebuerg

Lëtzebuerg, den 9. Juni 2021 

Här President, 

Sou wéi d’Chambersreglement et virgesäit, bieden ech Iech, dës parlamentaresch Fro un den Här 
Transportminister weiderzeleeden. 

E Freideg de 4. Juni 2021, gouf eis Land vu schwéieren Donnerwieder iwwerrascht, wat ob ville 
Plazen zu Probleemer gefouert huet, sou och an der Stat Lëtzebuerg, wou den Tram komplett 
ausgefall ass a kuerzfristeg duerch Bussen huet missen ersat ginn.  

An deem Zesummenhang géif ech dem Här Transportminister gär dës Froe stellen: 

1) Wéi eng konkret Pannen hunn déi meteorologesch Konditiounen um Reseau vum
Tram verursaacht? Wéi eng technesch Konsequenze ginn aus dësem Zwëschefall
gezunn, fir sou Situatiounen zukünfteg ze vermeiden?

2) Gëtt eng Opstockung vun de Reservebusser envisagéiert? Wann net, firwat net?
3) Ass am Fall vu Wierderturbulenzë generell mat Probleemer beim Tram ze

rechnen? Wa jo, wier de Leit net ze roden an deem Fall preventiv sou wäit wéi
méiglech op d’ individuell Mobilitéit zeréckzegräifen?

4) D’Regierung setzt an der Verkéierspolitik ëmmer méi staark op elektresch
Mobilitéit. Wéi awer a verschiddenen Artikelen zum Thema E-Mobilitéit an
Donnerwiederen ze liesen ass, sou zum Beispill “Drei weitere mehr oder weniger 
bizarre Fragen rund um die E-Mobilität” deen um däitsche Zitt elektroauto-
news.de publizéiert gouf, ass déi entspriechend Infrastruktur duerchaus ufälleg fir
Blëtzaschléi. Wéi gedenkt d’Regierung sécherzestellen, datt zukünfteg net en
eenzelt Donnerwieder net nëmmen den Tram, mee och doriwwer raus wäit Deeler
vun eiser ëffentlecher a privater Verkéiersinfrastruktur blockéiere kann?

Mat déiwem Respekt, 

Jeff Engelen 
Deputéierten 

Déclarée recevable 

Président de la Chambre des Députés 
(s.) Fernand Etgen 

Luxembourg, le 09.06.2021

LE GOUVERNEMENT 
DU GRAND-DUCHÉ DE LUXEMBOURG 
Ministère de la Mobilité 

et des Travaux publics 

Monsieur le Ministre, 

Luxembourg, le 29 JUIN 2021 

Monsieur Marc Hansen 
Ministre aux Relations avec 
le Parlement 

Service Central de Législation 
Luxembourg 

J'ai l'honneur de vous communiquer en annexe la réponse à la question parlementaire 

N°4442 du 9 juin 2021 de l'honorable député Monsieur Jeff Engelen, concernant 

l'impact des conditions météorologiques sur le tram, tout en vous priant de bien 

vouloir en assurer la transmission à Monsieur le Président de la Chambre des Députés. 

Recevez, Monsieur le Ministre, l'expression de mes sentiments distingués. 

Adresse postale: L-2940 Luxembourg 

obilité 

et des Travaux publics 

Bureaux: 4, Place de l'Europe 
Luxembourg/Kirchberg 

Téléphone: 247-83301 
Téléfax: 247-93308 



Antwert vum Har François BAUSCH, Minister flr Mobilitéit an ëffentlech Aarbechten, op déi 
parlamentaresch Fro n°4442 vum 9. Juni 2021 vum honorabelen Députéierte Jeff Engelen 

betreffend « impact des conditions météorologiques sur le tram » 

lwwert de Wee vun enger parlamentarescher Fro freet den Deputéierte Jeff Engelen lnformatiounen 
iwwert Pannen vum Tram am Kader vun den schroen Donnerwiedere vum 4. Juni 2021. 

De Freiden, de 4. Juni ab 16:30 sinn iwwert der Tramslinn grouss Waasserquantitéiten erofgaangen. 
Duerch Topographie vum Tracé tëschent Theater an Stareplaz si Statioune Faïencerie a Stareplaz mat 
Buedem, Sand an anerem Knascht iwwerschwemmt ginn an waren net zouganglech. Ausserdeem ass 
géint 16:49 d'elektresch Versuergung ausgefall. Och si Problemer mat den Dieren opgetrueden. 

Duerch dës Virfall war de Betrieb vum Tram warend 10 Minutte vollstanneg op der ganzer Linn 
ënnerbrach. 

Bis 17:30 sinn Tramen dunn op 2 Deelberaicher gefuer, an zwar Rout Bréck- Luxexpo, a Gare Centrale 
- Hamilius; ab 17:30 ass den Tram dann erëm op senger ganzer Langt gefuer. Déi geplangte Frequenz 
gouff dunn awer vu 4 op 10 Minutten erofgefuer, fir sech de Wiederkonditiounen unzepassen. 

Bei dem Ausfall vum Tram si vill eenzel technesch Problemer zesummegefall. Dobai war awer kee 
Problem dee fir sech eleng den Betrib vum Tramsreseau bei schwéieren Donnerwiederen a Fro stëllt. 
Eng detailléiert Analyse vun de Probleemer waert Luxtram hëllefe mat sou engen Wiederphenomen 
an Zukunft nach besser ëmzegoen. 

Luxtram huet keng eege Bussen an graift, wann erfuerdert op Busse vun den AVL zeréck. En 
Zeréckgraifen op Busse mécht awer eréischt Sënn wann eng Steierung gréisser eng Stonn virleit, an et 
keng Alternative mat de regulare Lin ne ginn. 

De Betrieb vum Tram ass bis haut net grondsatzlech duerch d'Wieder beaflosst ginn. Een gutt Beispill 
ass Aweiung vum 17. Dezember 2017 déi am Schnéistuerm stattfonnt huet. 

Den Tram ass éischter een zouverlassegt Transportmëttel, well en op sengem eegenen Tracé fiert, an 
manner duerch Problemer vun deenen aneren Verkéiersmëttele beaflosst gëtt. Et gëtt eng zënter 
Joerzéngten erprouften Technik agesat, déi all neidesch technesch Mëttel asetzt. Och fir sécher an 
zouverlasseg op Blëtzschléi ze reagéieren. 

